
Neqginik eqgqussinermi akitsuutit peerneqarnissaanik Naalakkersuisut pegqunegassasut
Inatsisartut aalajangiiffigisassaattut siunnersuut.
(Inatsisartunut llaasortaq Jens-Frederik Nielsen, Demokraatit)

Akissuteqaat
(Aningaasagarnermut Naligiissitaanermullu Naalakkersuisoq)

Siullermeernegarnera

Naalakkersuisut sinnerlugit Jens-Frederik Nielsen akitsuutinut aaqqissuinitta
ogaluuserinegarnissaanut peqqusinera qujaffigerusuppara.

Neginut akitsuummik atorunnaarsitsineq iluanaarutinik annaasagarnerussaaq, tamannalu allamit
aningaasaliinikkut  imaluunniit  sipaarutegarnikkut — matussuserneqgartariagassalluni.  Neqinik
eqqussinermut akitsuutit 2023-mut aningaasanut inatsimmi 15,5 mio. kr.-nut missingersornegarput.
Taamaammat  aperisogartariagassaaq,  ganoq  tassani iluanaarutinik ~ annaasagarneq
aningaasalersornegassava imaluunniit aningaasartuutit suut peernegassappat? Tamatumani
gitiusumik oqallinneq, Naalakkersuisut isumagarput, suliniutinut allanut atatillugu aamma
akileraartarnerup aaqgissuunnegaqgqginnerani ilaatigut pingaarnersiuinernut kiisalu 2023-mut
aningaasanut inatsisissatut siunnersuummik isumagatiginninniarnernut atatillugu, pissasoqg.

Siunnersuutegartup  siunnersuutiminut  tunngavilersuutimini nunarsuaq  tamakkerlugu
tunillaassuunneq aamma Ruslandip Ukrainemut sorsunnera peqqutigalugit akit gaffanneri taavai.
Aalajangiinissamut siunnersuutip sagqummiunneqgarneranili Naalakkersuisut Aningaasagarnermut
Akileraartarnermullu Ataatsimiititaliamit Royal Arctic Linep uuliamut aningaasallu nalinginut tapii
appartinniarlugit  2022-mi 30 mio. kr.-nik aningaasaliinissamut akuersissummik pipput.
Taamaasilluni Royal Arctic Linep Arhusimit llulissanut  assartuilluni  containerinut
nillataartitsivilinnut/gerititsivilinnut  Kkatillugit akiliisarnerit 14.000 kr.-ngajannik appartippai,
tamannalu 21 procentimik appaaneruvoqg. Tamatuma kingorna Naalakkersuisut —akinik
millisitsisumik suliniummik allamik pilersitsisogannginnerani utaqgilaarusupput.

Siunnersuuteqartup ingerlatsinermut aamma tapiissutinut aningaasaliissutini tamani 56 mio. kr.-nik
sipaarutegarnermi  siunnersuutit  aningaasalersornegarsinnaasut  siunnersuutigaa. Tamanna
isumagassaaq aningaasaliissutit taanegartut tamarmik 1 procentimik sipaarutegarfiussasut.
Naalakkersuisulli misissuisogartinnagu aamma kingunerisassanik qulaajaasogartinnagu taama
sipaarutegarnissaq naapertuutinngitsoq isumagarput. Assersuutigalugu kontu
pingaarnertagarsinnaavoq, Namminersorlutik Ogartussat isumaqatigiissutitigut pisussaaffigisaannik.
Taama aamma sipaaruteqarneq Namminersorlutik Ogartussat qitiusumik allaffegarfianuinnaq
sunniinani, aamma peqginnissamik isumaginnittogarfimmik aamma ilinniagagarnermut
isumaginnittogarfimmik  sunniisinnaavoq.  Suliassagarfiit ~ allat aamma  aningaasanik
ilanngaaffiginegassanngippata, suliassagarfiit allat aamma sipaaruteqgarfiunerulissapput.

Erseqqissaatiginegassaarli, Naalakkersuisut aningaasanut inatsisissamik isumagatiginninniarnermut
atatillugu siunnersuutip ganog aningaasalersornissaa pillugu ogallisiginninnissamut ammapput.
Maannali aalajangiinissamut siunnersuutip akuersissutiginegarnissaa itigartinnegarnissaaluunniit
pissanngitsoq inassutigineqgarpod.

